
   Сăпка умне телейлĕн ӳпĕнетĕп: 

тапкаланса выртать ача — ман юн.

Пĕлмест пулин те калаçма, чĕнетĕп ăна   

ятран: йăл куллинче — çĕн кун.



Тен, уншăн пурнăç тăратан проблема 

çăмăлтарах та пулĕ маннинчен? 

Пĕрех ăна сăн патăр ĕç илемĕ, 

ан тухтăр вăл кунçулăн анинчен.



Вăл пуррипе-ши хам та çамрăк, чĕрĕ: 

ӳсин çулсен хисепĕ, пурпĕрех! 

Хыçа пăхсан, куçа хам ӳсĕм йĕрĕ 

ӳкет те, сас паратăп:

— Чиперех!



Куçран шăлатăп вăхăт тусанне —

каллех куратăп çамрăклăх сăнне.

  